
da tennis trun



 Radunonza generala dil cub da tennis Trun

 Sonda, ils 12 da fevrer 2011 ell'ustria Centro 

La radunonza dil club da tennis Trun, che ha giu liug ils 12 da fevrer 2011 allas 20.00 uras ell'ustria Centro, ei vegnida convocada conform agl artechel 21 dils statuts. Allas uras fixadas arva la presidenta Paula Nay la radunonza fagend a tuts presents in cordial beinvegni. Avon ch’ entscheiver cun la radunonza vegn seregurdau da nossa commembra Patrzia Hawelski ch’ei morta l’entschatta schaner 2011. Ei vegn fatg in “memento”.

All'entschatta prelegia la presidenta la gliesta da perstgisas. Suenter haver menziunau ch'il club paghi duas rundas ord l'atgna cassa passa ella tier la prelecziun dalla gliesta da tractandas, la quala secloma sco suonda:
1. Beinvegni ed appel

2. Elecziun da dus dumbravuschs

3. Protocol dalla davosa radunonza generala dils 19-03-2010
4. Rapport annuals


a) president





b) meinagiug





c) meinaturnier





d) cau da juniors

5. Rendaquen



a) quen annual





b) rapport dils revisurs

6. Elecziuns




a) cassiera




b) meinagiug





c) meinaturnier





d) comité d’organisaziun pil lotto





e) revisurs da quen

7. Mutaziuns

8. Fixaziun dallas contribuziuns
a) annualas




b) affittaziun dils plazs

9. Damonda da pagar anavos quotas da fatschenta
10. Honoraziuns
11. Interclub, turniers e cuors 2011

a) termins




b) gliesta da rangaziun




c) organisaziun ustria




d) sera dil club

12. Program da lavur 2011


a) di da sport d'unviern 2011




b) camp da trenament




c) preparaziun dils plazs




d) lotto




e) tscheiver
13. Investiziun ell’infrastructura

a) segapastget




b) sistem da reservaziun dils plazs
14. Varia
La gliesta da tractandas vegn approbada unanimamein. 
1. Beinvegni ed appel

Il beinvegni ei succedius sco introducziun alla radunonza. Per far appel han ins schau cursar ina gliesta da presenza. 
2. Elecziun da dus dumbravuschs

Sco dumbravuschs vegnan Gaby Demont e Raffael Palaja proponi ed eligi.

3. Protocol dalla davosa radunonza generala dils 19-03-2010
Il protocol dalla davosa radunonza generala ei vegnius publicaus sin nossa pagina d'internet. Aschia ha mintgin giu la pusseivladad da leger quel. Demai ch'ei dat neginas damondas e neginas objecziuns per amplificaziuns vegn il protocol approbaus unanimamein.

4. Rapports annuals

a) presidenta

La presidenta Paula Nay mira anavos sin siu emprem onn sco presidenta dil club da tennis Trun.

Igl unviern 2009/2010 ei buca stau in stregn. Aschia ha il club da tennis saviu preparar l’infrastructura ils 10 d’avrel 2010. 

La fin matg ei nies club vegnius honoraus per la lavur da juniors. La Fundaziun Ovra Ferrera ha surdau a nus in schec da frs. 3'000.--. Nossas vice-campiunessas svizras dallas junioras, Sereina e Carla, han raquintau dallas experientschas ch’ellas han fatg a Winterthur. Igl ei bi che nossa lavur da juniors vegn appreziada e honorada. 

Ils 23 d’october 2010 ha giu liug il tradiziunal lotto. Uonn ha il gudogn puspei survargau la marca da frs. 10'000.--. La presidenta engrazia all'assessura Cristina Derungs ed a Daniel Derungs per la buna lavur prestada sco era a tut ils auters ch'ein segidai per il bein reussir dil lotto. Il gudogn dil lotto ei suenter las contribuziuns annualas la pli gronda entrada da nies club.
La fin schaner era planisau dad ir a fierer rudialas silla patinera a Trun. Ord motivs da schliat’aura ha l’occurenza stuiu vegnir remplazzada. Aschia ei il club ius a sittar. L’uniun da tir ha mess a disposiziun il local e silsuenter offeriu in apéro. Plinavon han ils participonts saviu guder in fondue da caschiel sil plaz da glatsch.
Ils 5 da fevrer ei il club ius cun skis ed ils commembers han saviu guder in bellezia di sillas pistas da Sedrun.

La primavera vargada havein nus encuretg in responsabel pil plaz e contuorn sco era enzatgi che tgira la casa dil club. Primo ed Andrea Demont han surpriu quell’incumbensa. La stad ha il Primo, ord motivs da sanadad, stuiu abdicar sco responsabel dil plaz. El ha fatg la lavur entochen la fin dalla stagiun. Cordial engraziament al Primo per la lavur prestada. Andrea ei denton stada vinavon a disposiziun. Aschia ei il club semess alla tscherca d’in  niev responsabel pil plaz. Daniel Derungs ei sedeclaraus promts da surprender quella lavur per in onn. 
Per finir drezza la presidenta plaids d’engraziament allas collegas ed als collegs da suprastonza, al persunal, a tuttas commembras ed a tuts commembers, als voluntaris e gidonters, als revisurs da quen e naturalmein als sponsurs da nies club.

b) Rapport dil meinagiug

Sco mintg'onn dat il meinagiug Erich Decurtins era uonn in rapport pertuccont il curriu e passau sil sectur sportiv. Entschiet han las activitads dil club uonn cun in camp da tennis ad Ascona, al qual 12 persunas han fatg part. 

Ils plazs ein vegni preparai l’entschatta avrel, aschia ch’els eran gia all'entschatta dil campiunadi d'interclub en in fetg bien stan. Igl onn 2010 ein 5 equipas separticipadas agl interclub.

· L'equipa da damas 1 activas 1. ligia han giugau in fetg bien campiunadi d’interclub igl onn 2010. Suenter haver aquistau gl’emprem rang els giugs da gruppa e gudignau duas rundas da promoziun, han ellas spiars il davos giug cun 2 e 5. Muort munconza d’equipas ella nati C han ellas denton tuttina saviu far per l’emprema gada il pass ella ligia naziunala C. 

· L'equipa da damas giuvnas senioras 3. ligia han giugau in bien campiunadi d'interclub

e saviu contonscher in bien plaz amiez la tabella.
· Ils umens activs han giugau en 3. ligia, nua ch'els han contonschiu il secund rang.
· Ils giuvens seniors 2 han giugau uonn en 2. ligia. Suenter haver contonschiu il secund rang en gruppa, han els saviu giugar per la promoziun en emprema ligia. Leu han els denton spiars cun 2 e 7 encunter Landquart. Muort munconza da giugadurs vegn quella equipa buca a separticipar agl interclub igl onn 2011.
· Ils giuvens seniors 1 han giugau uonn en 3. ligia e contonschiu igl emprem rang ed ein


aschia vegni promovi en 2. ligia igl onn 2011.
Il meinagiug admetta in grond engraziament a tut ils capitanis per la buna lavur ch'els fan en favur da lur equipa. Plinavon engrazia el als giugadurs ed allas giugaduras dallas equipas per lur engaschi a caschun dils turniers.

Duront la stad ei vegniu organisau in cuors da tennis per carschi, al qual 7 persunas han priu part. 

Al Cup Crestas ei vegniu giugau en 3 categorias, numnadamein umens R5-R9, umens R7-R9 e dubel mix R4-R9. Fatg part a quei turnier han 48 giugaduras e giugadurs.  
Il turnier cup Punteglias ei vegnius giugaus en treis categorias, numnadamein giuvens seniors MS 35+ R5-R7, R9 e MS 50+ R5-R9 sco era damas activas R5-R9. Priu part all'occurenza han 30 giugaduras e giugadurs.
Era uonn ei vegniu organisau il “dar gliesta da rangaziun”, al qual 19 giugaduras e giugadurs ein separticipai. Ils emprems 5 han astgau retscheiver in premi.
Rangaziun:
1. Erich Decurtins

4. Simon Decurtins


2. Gion Petschen

5. Venanzi Nay


3. Patrizio Decurtins

Alla fin engrazia il meinagiug als collegas da suprastonza, al chef dil plaz ed alla cautegia per la buna collaborazuin, a tuts giugadurs ed a tuttas giugaduras che prendan part als turniers en nossa regiun sco era a tut ils auters che segidan sin ina moda u l'autra cul Club da tennis Trun.

c) Rapport dil meinaturnier 

Luis Caduff fa menziun en siu rapport da pliras activitads en nies club. La sera dil club ha entschiet uonn ils 16 da zercladur ed ha cuzzau entochen ils 8 da settember 2010.

Turnier da divertiment 

Il turnier da divertiment, al qual 28 persunas han priu part, ha giu liug ils 3 da zercladur 2010.
Rangaziun:
1. Urs Pfister / Pauli Janka


2. Patrizio Decurtins / Livio Janka


3. Manuela Decurtins / Daniel Job


4. Dominic Decurtins / Damian Mazzetta

Turnier dil club singul 

Il turnier ha giu liug denter ils 18 ed ils 20 d’uost 2010. 13 damas e 19 umens ein separticipai. Tenor modus ha mintga giugadura e mintga giugadur saviu dar silmeins 2 giugs.

Rangaziun:
Damas tableau A



1. Carmen Albin


2. Paula Nay


3. Sereina Decurtins



4. Martina Nay



Umens tableau A


1. Patrizio Decurtins



2. Erich Decurtins



3. Roland Decurtins



4. Urs Pfister


Umens e damas tableau B



1. Simon Decurtins


2. Kevin Giger


3. Manuela Decurtins



4. Robert Schmid

Turnier da divertiment ensemen cun l’uniun da giuventetgna
Muort munconza d’interess al turnier dil club dubel e mix eis ei vegniu decidiu dad envidar en in’uniun. Il club da tennis ha envidau en l’Uniun da giuventetgna Trun. Igl ei vegniu giugau en fuorma da dubel.
Rangaziun:
Damas



1. Ricarda Albin/ Ursin Lechmann


2. Carmen Albin / Rafael Demont



3. Silvio Albin / Simon Lechmann



4. Caroline Albin / Simon Decurtins
Luis Caduff concluda siu rapport cun engraziar alla suprastonza per il sustegn ch'el ha astgau guder duront l'entira sesiun. Plinavon engrazia el a tuttas participontas ed a tuts participonts dils turniers sco era dallas seras dil club.

d) Rapport dil cau da juniors

Junior/as da 8 tochen 10 onns

Corina Petschen ha, cun agid da Erika Flückiger e Cristina Derungs, trenau duront 7 lecziuns mintgamai la mesjamna suentermiezdi ils 21 affons en treis gruppas. 
Junior/as da 11 tochen 20 onns
Ricarda Albin, Carmen Albin, Clau Schuoler e Patrizia Hawelski han trenau ils juniors. Ils trenamets ein vegni menai atras en 15 lecziuns, l’emprema part la primavera e la secunda part igl atun, ed han giu liug il mardis ed il venderdis en 7 gruppas da 4 tochen 5 juniorAs. En tut han 34 juniorAs fatg part a quels trenamets. Per quels cuors ha il club retschiert ina contribuziun dall’organisaziun da giuventetgna e sport. 
Sco cau da juniors engrazia Urs Pfister a tuttas menadras ed a tuts menaders per la fetg buna lavur ed igl engaschi en favur da nos/nossas juniorAs.

Interclub da juniors

Al campiunadi d‘interclub da juniors ein 3 gruppas ord nies club separticipadas. 

Juniors C, annadas 1998 e pli giuvens: Fabrizio Della Valle e Leandro Petschen han giu da dar encunter las equipas da Schaan, Buchs SG e Grabs ed contonschiu il 2. rang suenter Schaan.

Juniors B, annadas 1995 e pli giuvens: Mattias Manetsch, Kevin Giger, Carlo Gautschi, Arno Pfister e Yannick Pfister han giugau encunter Claustra, Balzers e Haldenstein. Els han giu da semiserar denter auter cun giugadurs classai tochen R4. La finfinala han els contonschiu il 3. rang mo cun in punct pli pauc ch’ils secunds.

Junioras A, annadas 1992 e pli giuvnas: Sereina Decurtins, Tanja Giger, Larissa Albin ed Yvonne Bundi han giu da semiserar cun Eschen/Mauren, Bonaduz e Bad Ragaz. Ord differents motivs ha Sereina saviu dar mo in e Tanja schizun negins giugs. Aschia han Larissa e Yvonne stuiu seglir en per ellas. Quei han ellas fatg cun premura ed entochen il davos contonschiu il 4. rang da lur gruppa.
A tuts juniors e tuttas junioras che han fatg part al campiunadi d’interclub da juniors ina cordiala gratulaziun per las bunas prestaziuns.

Cader regiunal
Il cader regiunal ei vegnius trenaus da Nic Dermon duront igl unviern inagada ad jamna a Mustér. Dil club da tennis Trun han las suandontas persunas priu part: Andrin Petschen, Anna Manetsch, Tamara e Milena Derungs ella gruppa dils giuvens e Patrizio Decurtins, Kevin Giger, Carlo Gauschi e Yannick Pfister ella gruppa dils gronds. Quels cuors vegnan susteni dil club cun ina contribuziun da frs. 100.-- per giugadur/a, il rest portan ils geniturs.

Urs Pfister ha fatg il schaner il cuors da “J+S-Coach”. Entochen uss era Patrizia Hawelski nies coach. Il coach ei responsabels per ils cuors che vegnan menai atras sut il patrunadi dall’organisaziun da giuventetgna e sport sco era per las annunzias dils cuors da menaders. Uonn frequenta Simon Decurtins il cuors da menader, in grond engraziament.

Sco finiziun menziunescha il cau da juniors ch’il club hagi survegniu in schec da frs. 3’000.-- dalla Fundaziun Ovra Ferrera per la partiziun da juniors a caschun dalla fiasta da musica 2010 a Trun. In grond engraziament era el num da nos/nossas juniorAs.

Urs Pfister siara siu rapport cun engraziar als collegas da suprastonza ed a tuts ch’ein segidai sin ina moda u l’autra cun nossa giuventetgna.

5. Rendaquen

Nossa versada cassiera Lea Alig presenta il quen e la bilanza dalla sesiun 2010. Cun in total d'entradas da frs. 54'498.85 ed in total d'expensas da frs. 51'233.20 siara il quen annual cun in gudogn da frs. 3'265.65. Demai ch'ei dat neginas damondas engrazia la presidenta alla cassiera per la fetg buna lavur prestada.

En num dils revisurs plaida Manuela Decurtins. Ella sa communicar ch'il quen ei vegnius menaus schuber e bein e che tuts mussaments necessaris ein avon maun. Ella engrazia a Lea Alig ed all'entira suprastonza per la buna lavur prestada. Essend ch'ei dat neginas objecziuns pertuccont il quen annual fa ella si la tscharna d'approbaziun. Il quen vegn approbaus unanimamein.
6. Elecziuns

a) cassiera

La Lea Alig ei stada 8 onns cassiera da nies club. Ella ha fatg siu uffeci cun gronda premura. En num dalla suprastonza engrazia la presidenta a Lea per tut la buna lavur prestada. 

Sco successura vegn Manuela Decurtins elegida. 

b) meinagiug

Erich Decurtins ei staus duront 8 onns meinagiug. El ha adina giu in bien dun da carmalar giugadurs dall’entira regiun a Trun. Nos turniers annuals, il Cup Punteglias ed il Cup Crestas, ein adina stai in success. Plinavon ha el organisau il campiunadi d’interclub e dau bein enqual cussegl allas equipas. Per tut las breigias engrazia la presidenta ad el cordialmein! 

La suprastonza ha puspei stuiu semetter alla tscherca d’in successur. Magnus Manetsch ei sedeclaraus promts da surprender quei post sut la cudiziun ch’el survegn sustegn. Venanzi Nay ha adempliu quei giavisch e vegn a sustener il Magnus che vegn sinaquei elegius sco meinagiug. 
c) meinaturnier

Suenter 8 onns sco meinaturnier ha Luis Caduff abdicau. El ha organisau bia turniers, ei s’engaschaus grondamein per la casa dil club ed ha mirau ch’il menaschi dallas seras dil club gartegian. Engraziel fetg. Sco successur ha la suprastonza anflau Rafael Palaja. 

La radunonza elegia Rafael Palaja sco meinaturnier.

d) revisur/a
Demai che Manuela Decurtins ei vegnida elegida sco cassiera, sto vegnir encuretg in niev revisur ni ina nova revisura. La radunonza propona ed elegia Lea Alig sco nova revisura.

e) comite d’organisaziun pil lotto

Entochen dacheu era ei aschia che mo ina persuna era responsabla pil lotto. Cristina Derungs ha organisau ils davos lottos cun grond success. Organisar in lotto tut persuls ei denton buc aschi sempel. Perquei ha la suprastonza encuretg persunas che havessan interess da segidar, surtut d’encurir sponsurs per premis. Gion Petschen e Ricarda Tuor ein sedeclarai promts da surprender quels jobs. Els collaboreschan culla Cristina, lezza resta en suprastonza e coordinescha las lavurs. 
7. Mutaziuns

Las suandontas persunas han tschentau la damonda d'entrar en nies club:

Carschi
Alexandra Pfister


Linus Cavegn

Affons 
Martin Deplazes

Wolf Vanessa 


Livio Janka


Wolf Samuel


Tajana Pfister



Tuttas persunas menziunadas vegnan pridas si en nies club.

Las suandontas persunas extreschan da nies club:

Carschi
Willi Bearth

Luzia Janka


Nadina Caviezel

Silvia Piacentini


Rosa Cagienard

Fabio Piacentini


Gieri Decurtins

Rosmarie Sossai


Karin Demont 

Lorenzo Schmiedke


Deplazes Fidelia

Yolanda Schmiedke


Patricia Giger

Gian-Marco Venzin


Remo Giger

Kurt Wolf


Franz Rompold

Weilenmann Benjamin


Irena Simeon

Wyss Fritz
Affons
Adrian Schmiedke
Midadas dad activ sin inactiv:


Alois Albin


Flavio Sossai






Tresa Conrad


Thomas Wolf






Roland Decurtins

Midadas dad inactiv sin activ:


Gabriela Vincenz






Margrit Vincenz

8. Fixaziun dallas contribuziuns

a) annualas

La contribuziun annuala resta sco tochen dacheu.
b) affittaziun dils plazs

La suprastonza fa la proposta da schar l’affittaziun dils plazs sco tochen dacheu. Venanzi Nay propona d’alzar l’affittaziun sin frs. 20.-- per persuna. Ils presents voteschan cun 19 vuschs per la proposta dalla suprastonza e cun 6 vuschs per la proposta da Venanzi Nay. Aschia resta l’affittaziun dils plazs sco ils onns vargai.

9. Damonda da pagar anavos quotas da fatschenta

Sco mintg’onn vegn tratg la sort tgei quotas da fatschenta ch’ein da pagar anavos. Ei vegn tratg ord la capiala la numera 184 da Georg Dlouhy da S. Benedetg e la numera 44 da Theofil Sachi da Trun. La cassiera vegn incaricada da liquidar quella caussa.

10. Honoraziuns

Il club da tennis ha bia commembras e commembers che lavuran fetg per nies club. Ei dat schizun tals ch’ein varga in decenni en suprastonza. Gion Petschen ei staus 11 onns meinagiug e 4 onns president. Per tut la lavur en favur dil club da tennis vegn il Gion honoraus cun in taglier. Cordiala gratulaziun! Cunquei ei Gion Petschen il quart commember d’honur en nies club.
11. interclub, turniers e cuors 2011
a) termins

La sesiun d’interclub entscheiva sco usitau l’entschatta matg. Ulteriuras informaziuns ein d’anflar sil fegl d’informaziun che vegn repartius a mintga commembra ed a mintga commember. 

b) gliesta da rangaziun

Era uonn han las commembras ed ils commembers la caschun da far part  al “dar gliesta da rangaziun”.

c) organisaziun ustria

Sco mintg'onn ha in'equipa d'interclub da far la restauraziun a caschun d'in turnier. Cheu sa vegnir priu las informaziuns giu dil fegl d’informaziun.

d) sera dil club

La sera dil club vegn ad haver liug sco entochen dacheu mintgamai la mesjamna sera. L'occurenza entscheiva suenter che la sesiun d'interclub ei terminada. L'ustria vegn menada dad ina equipa d'interclub. 

12. Program da lavur 

a) di da sport d'unviern 2011

Ils meins schaner e fevrer 2011 ein gia duas occurrenzas d’unviern vegnidas organisadas. Aschia ei il proxim punct culminont pil club da tennis il camp da trenament el Tessin.
b) camp da trenament

Erich Decurtins declara ch'el hagi reservau ils plazs, il hotel ed ils scolasts da tennis a caschun dil camp da trenament ad Ascona che ha liug denter ils 1 ed ils 3 d’avrel 2011.

c) preparaziun dils plazs

Ils davos onns ha il club mintgamai preparau sez ils plazs. Aschia ha il club saviu spargnar mintg’onn denter frs. 4'000.-- e frs. 5'000.--. Uonn fa la suprastonza la proposta da schar far la fatschenta “Joseph” il plaz 1. Ella runda da discussiun vegn denton proponiu da schar far ils plazs 2 e 3 e da far sez il plaz 1. La finfinala voteschan ils presents cun 22 encunter 3 vuschs da schar far ils plazs 2 e 3 la fatschenta “Joseph”. Plaz 1 vegn preparaus dils commembers e dallas commembras. 

d) lotto

Il termin pil lotto 2011 ei aunc buca fixaus. El vegn ad haver liug sco usitau denter fin october ed entschatta november.

e) tscheiver

Il club da tennis ei sedeclaraus promts da surprender l’organisaziun dall’ustria dil suentermiezdi dil di da tscheiver a Trun. Manuela Decurtins vegn a contactar las commembras ed ils commenbers davart igl agid per quei di.
13. Investiziuns

a) segapastget

La suprastonza communichescha ch’il club ha cumprau in segapastget. Ils presents prendan enconuschientscha.
b) sistem da reservaziun dils plazs

La suprastonza ha fatg patratgs partenent in niev sistem da reservaziun dils plazs. Auters clubs han in sistem egl internet aschia ch’ins sa reservar las uras online. Igl avantatg fuss che mintgin, era commembers che stattan buc a Trun, savessan mirar gia a casa sch’il plaz ei libers ni buc. Nus havein tratg en pliras offertas da tals sistems, in sistem ch’ei dètg favoreivels. Il proxim pass ei da mirar cul campadi, sch’els fussan promts da prender encunter telefons da persunas che han buc internet. Dapli informaziuns suondan a caschun dalla proxima radunonza igl onn 2012.

14. Varia

Paula Nay informescha davart la pagina d’internet. Il club ha in contract tier la fatschenta “fairgate”, il qual ei visabels sil schaner 2012. Patrizia Hawelski exequeva entochen uss las lavurs administrativas per nossa pagina. La suprastonza enquera uss in/a successur/a per quei post. Interessents ein supplicai da s’annunziar tier la presidenta.

Gion Petschen pren il plaid ed engrazia cordialmein alla suprastonza per la honoraziun sco commember d’honur.
Trun, fevrer 2011
l’actuara
Carmen Albin

